
“O vjernici, namaz obavljajte i Gospodaru svome se klanjajte,
 i dobra djela činite da biste postigli ono što želite” (El-Hadždž, 77.)

U ime Allaha. milostivog, samilosnog
Hvala pripada samo Allahu dž.š., neka je salavat i selam na 
poslanika Muhammeda a.s.

DRAGI UČENICI 
Es-selamu alejkum!

Evo nas sa 6 brojem časopisa Kandilj u kojem vas očekuje mnogo 
zanimljivih sadržaja. Nadamo se da će vam se svidjet onoliko ko-
liko i brojevi koji su iza nas. Trudili smo se da za vas odaberemo 
različite i zanimljive teme, ali i da unesemo neke vaše radove i 
priloge koje ste nam slali zajedno sa vašim muallimima. Na našu 
veliku radost pristiglo je dosta vaših radova i prijedloga i to će 
nam pomoći da sljedeći naš broj bude još interesantniji. Jedan 
od vaših prijedloga je bio da u idućim brojevima našeg Kandilja 
predstavimo nekoliko polaznika mektebske nastave, što ćemo i 
učiniti ako Bog da, i u ovom broju vam dostavljamo način na koji 
ćete to moći učiniti (urnek za predstavljanje učenika na stranici 
broj 2).Javljajte se i dalje, a svojim idejama doprinesite da ovaj 
naš časopis bude što bogatiji i privlačniji.

U ovom broju časopisa predstavljamo vam džemate Ježinac i 
Ćojluk, najbitnije karakteristike, mekteb i mektebske polaznike. 
U ovom broju vam donosimo zanimljivosti sa internet stranica, 
otvoren je facebook profil pod nazivom „Kandilj mektebske no-
vine“ te otvorena je facebook grupa Kandilj, pa je posjetite i pišite 
korisne informacije kao i komentare. 

Iskreno, vaši urednici!

e-mail: kandilj@hotmail.com

2

KANDILJ SVIMA VAMA OTVARA MOGUĆNOST 
DA SE PREDSTAVITE NJEGOVIM ČITATELJIMA. 
AKO TO ŽELITE, BIT ĆE DOVOLJNO DA ISPU-
NITE OVAJ OBRAZAC, ZALIJEPITE SVOJU 
SLIKU I TO NAM POŠALJETE NA ADRESU 
LISTA, PUTEM E-MAILA ILI DOSTAVITE SVOM 
MUALLIMU. 
PREDSTAVLJAM SE:

Ime i prezime		  _________________________________________

Škola i razred		  _________________________________________ 

Mjesto			   _________________________________________ 

Datum rođenja		  _________________________________________ 

Mekteb koji pohađaš	 _________________________________________ 

Stupanj mekteba		  _________________________________________ 

Učiš li u Kur’anu ili sufari	 _________________________________________ 

Hobi			   _________________________________________

			   _________________________________________

U lijep ahlak spada i lijepo ophođenje prema prijateljima, 
rodbini i porodici. Stoga osoba neće biti mrzovoljna sa 

njima, niti će im kvariti raspoloženje, već će nastojati da unese 
radost u njihova srca, onoliko koliko to Šerijat dozvoljava. I ovo 
ograničenje je veoma važno, jer neki ljudi nastoje da unesu ra-
dost kod drugih radeći grijehe i prekoračavajući Allahove gran-
ice, što je neispravano. Unošenje radosti u srca bližnjih, rodbine 
i prijatelja u granicama Šerijata je od lijepog ophođenja prema 
njima. Zato je Poslanik a.s. rekao: „Najbolji od vas je onaj ko je 
najbolji prema svojoj porodici. A ja sam najbolji prema svojoj 
porodici.“ (Tirmizi, Ibn Madže)

Nažalost, većina ljudi se lijepo ophodi prema prijateljima i oni-
ma koji im nisu bliski, dok istovremeno zapostavlja svoju poro-
dicu, ophodeći se prema njima loše. Ovo je greška. Kako to da 
se lijepo ophodi prema drugima, a da se istovremeno loše opho-
di prema svojoj porodici!? Neko će reći da ne vidi poteškoću u 
otklanjanju brige i lijepom ophođenju između njega i porodice. 
Naravno da je ovo pogrešno, jer je rodbina najpreča da im se 
čini dobročinstvo. Zato je čovjek pitao Poslanika a.s.: „Ko je 
najpreči da prema njemu lijepo postupam?“ On mu reče: „Tvoja 
majka.“ „Potom ko?“ – upita čovjek. Reče mu: „Tvoja majka.“ 
„Potom ko?“- ponovo upita čovjek. „Tvoja majka.“- odgovori 
mu Poslanik, sallallahu alejhi ve sellem. „Potom ko?“-  upita 
ponovo. Reče mu: „Tvoj otac.“ (Buhari, Muslim)

Ima ljudi koji su postupili suprotno naredbi Poslanika a.s. pa 
se prema majci ružno ophode, a istovremeno imaju lijep odnos 
prema supruzi.

Vidjeli smo da se lijep moral mora ispoštovati kako prema poro-
dici i rodbini, tako i prema prijateljima i kolegama.

Bitno je napomenuti da stečeno znanje bez odgoja duše može 
više naštetiti nego koristiti. Međutim, sa odgojem i lijepim 
moralom znanjem se ostvaruje ono što je i svrha samog znanja. 
Kaže Uzvišeni Allah: „Nezamislivo je da čovjek kome Allah da 
Knjigu i znanje i vjerovjesništvo – poslije rekne ljudima: ‘Klan-
jajte se meni, a ne Allahu!’ – nego budite rabbanijjuni (Božji), 
jer vi Knjigu znate i nju proučavate.“ (Alu Imran, 79). Ovo je 
pravilo znanja – da čovjek bude rabbanijj, što znači da bude 
odgajatelj Allahovih robova onako kako to Šerijat zahtjeva od 
njega.

Već smo spomenuli da lijep moral može biti urođen i stečen, 
te da je urođeni potpuniji od stečenog. Dokaz tome su riječi 
Poslanika a.s. Ešedždžu Abdu-l-kajsu: „Allah voli tvoje dvije 
osobine: blagost i strpljivost.” Ešedždž ga upita: ”Jesam li ih ja 
stekao ili me je Allah sa njima stvorio?” ”Allah te je sa njima 

stvorio”, odgovori Poslanik a. s. Tada Ešedždž reče: ”Hvala On-
ome koji me je stvorio sa dvije osobine koje vole Allah i Njegov 
Poslanik.” (EbuDavud)

Lijep moral koji je urođen ne može nestati kod osobe, dok li-
jep moral koji je stečen može da u nekim trenucima ne bude na 
usluzi njegovom vlasniku, zbog toga što je za njega potrebna 
vježba, navika i podsjećanje u trenutku potrebe za njim. Došao 
je čovjek kod Poslanika a.s. i rekao: “Oporuči mi nešto.” On mu 
reče : “Ne srdi se.” Pa ga je više puta isto pitao, a on je govo-
rio: “Ne srdi se.” (Buhari). Također, Poslanik a.s. je rekao: „Nije 
jak onaj ko je snažan, već je jak onaj koji se savlada prilikom 
srdžbe.“ (Buhari, Muslim). Nije jak onaj ko se ismijava sa lju-
dima i podruguje im se, već je jak onaj koji smiri svoju dušu pri-
likom izljeva srdžbe. Jer smirivanje samog sebe prilikom srdžbe 
je prava jačina osobe i smatra se da je on od onih koji se lijepo 
ophode prema drugima. Pa ako te savlada srdžba i ne mogneš je 
savladati, a tražio si utočište kod Allaha, tada ako stojiš treba da 
sjedneš, a ako sjediš onda bi trebao da legneš; pa ako se tvoja 
srdžba nastavi povećavati, abdesti se i ona će nestati.

Lijep moral koji je stečen se dobija vježbanjem i savladavanjem.

Načini sticanja lijepog morala su:

1-	 Proučavanje Kur’ana i Sunneta. Čovjek će sagledati 
šerijatske tekstove koji aludiraju na pohvalnost lijepog ahla-
ka, jer vjernik kada vidi dokaze koji ukazuju na pohvalnost, 
bilo ahlaka ili drugog djela, on će se čvrsto pridržavati tih 
tekstova.

2-	 Druženje sa onim ko ima lijep ahlak. Na ovo je ukazao Po-
slanik a.s. rekavši: „Primjer lijepog i ružnog sagovornika, je 
kao primjer onog koji nosi miris i onog koji puše u mješinu. 
Što se tiče onog koji ima lijep miris, ili će te namirisati, ili 
ćeš od njega kupiti miris, ili ćeš osjetiti lijep miris. A onaj 
koji puše u mješinu, ili će ti izgorjeti odjeću ili ćeš osjetiti 
ružan miris.“ (Buhari, Muslim). Stoga svima oporučujem da 
se druže sa onima koji su poznati po lijepom ahlaku i da izb-
jegavaju one koji imaju loš ahlak.

3-	 Razmišljanje o posljedicama lošeg ponašanja. Loše 
ponašanje je odbojno i svi ga izbjegavaju, i opisano je lošim 
svojstvima. Kada je osoba svjesna čemu vodi loše ponašanje 
onda će se odmah udaljiti od njega.

Lijep ahlak prema porodici, rodbini i prijateljima
Šejh Muhammed b. Salih El-Usejmin



Mektebski list KANDILJ

Definicija i značaj namaza

Namaz je posebna vrsta ibadeta koji počinje tekbirom a 
završava se selamom. Riječ salat jezički označava dovu. 

Namaz je stub vjere i prvi ibadet kojim je Allah obavezao 
svoje robove. U početku je bilo propisano po dva rekata, 
da bi tokom miradža Uzvišeni Allah u direktnom obraćanju 
svom Poslaniku a.s. propisao pet namaza.
Svi muslimani su jednoglasni da onaj ko ostavlja namaz 
zanijekavši obaveznost postaje nevjernik. Međutim, ko 
priznaje njegovu obaveznost, ali ga izostavlja zbog zauzetos-
ti ili lijenosti, prema mišljenu većine učenjaka ne prestaje biti 
vjernik, ali postaje veliki griješnik i dužan je da se pokaje. 
Neki ashabi, kao i dio kasnijih učenjaka, smatraju da prestaje 
biti musliman onaj ko namjerno izostavi namaz tako da prođe 
cjelokupno namasko vrijeme. I ovo je ispravno mišljenje.
Namaz kojim nas je Uzvišeni Allah zadužio sastoji se od pet 
namaza u toku dana i noći i to u tačno određeno vrijeme. 
Uzvišeni Allah kaže: “Vjernicima je propisano da u određeno 
vrijeme namaz obavljaju”.

NAMASKA VREMENA

U Kur’anu se spominju namaska vremena. Tako Uzvišeni Al-
lah kaže: “I obavljaj namaz početkom i krajem dana i u prvim 
časovima noći”.
Sabah, podne i ikindija - namaz su na početku, u sredini i pri 
kraju dana, dok su akšam i jacija u prvim časovima noći.

Uzvišeni Allah je također rekao: “Obavljaj 

                 propisane namaze kad sunce s polovine neba krene, 
pa do noćne tmine, i namaz u zoru, jer namazu u zori mnogi 
prisustvuju”.
U ovom ajetu se prvenstveno upozorava na vrijeme podne-
namaza, ali isto tako i na ostale propisane namaze.
Vrijeme podne - namaza počinje kad sunce prede polovinu 
neba i traje dok se sjenka nekog predmeta ne poveća za jed-
nu svoju dužinu. Sunnet je da se za vrijeme velikih vrućina, 
podne - namaz odgodi do jedne trećine njegovog vremena.
Vrijeme ikindije - namaza počinje istekom podnevskog 
vremena. Mekruh je odgađati ikindiju dok sunce ne požuti 
(približi se zapadu). Ikindija je prema mišljenju većine mufe-
sira, srednji namaz kojeg Kur’an spominje u ajetu “Redovno 
namaz obavljajte naročito onaj srednji i pred Allahom pon-
izno stojte”.
Vrijeme akšam - namaza počinje od zalaska sunca i traje do 
nestanka rumenila na zapadu.
Tada počinje vrijeme jacije i traje sve do pola noći. Neki kažu 
da je jaciju dozvoljeno klanjati sve do zore. U tom smislu 
Muslim prenosi od Katade da je Alejhiselam rekao: “U spa-
vanju nema grijeha, nego je počinio grijeh onaj ko ne obavi 
namaz prije nego što nastupi vrijeme slijedećeg namaza”.
Mekruh je spavati prije, ili pričati nešto poslije jacije - nama-
za.
Vrijeme sabah - namaza počinje od pojave prave zore i traje 
do izlaska sunca. Mustehab je malo požuriti obavljanjem sa-
bah - namaza, tako da se klanja prije razdanjivanja.
Ovo su vremena u kojima se moraju obavljati namazi, uz na-
pomenu da se onaj ko stigne klanjati jedan rekat prije isteka 
namaskog vremena, stigao klanjati i propisani namaz.
Ko prespava neki namaz ili ga zaboravi, klanjat će ga kad se 
sjeti.

KADA NIJE DOZVOLJENO KLANJATI

Mekruh je klanjati nafile namaz u slijedećim slučajevima
nakon klanjanja sabah - namaza pa sve do izlaska sunca,
od početka rađanja sunca pa dok sunce ne odskoči u visinu 
jednog koplja, kad je sunce na sredini neba, od klanjanja 
ikindije - namaza pa do zalaska sunca.
U pomenutim vremenima, s izuzetkom, mogu se obavili 
nafile koje imaju određeni povod, kao što su tehijjetul - 
mesdžld, namaz poslije tevafa ili poslije abdesta itd.

Kada se prouči ikamet za nastupajući farz namaz, mekruh je 
baviti se dobrovoljnim namazom.

NAMAZ

POLAZNICI MEKTEBA KISELJAK, BARE I ŠPIONICA U KOPRU I 
LJUBLJANI NA EKSKURZIJI

Dana 19.05.2012 godine u ranim jutarnjim satima su polaznici mekteba Kiseljak, 
Bare i Špionica sa svojim muallimima Ismet-ef Odobašić, Muhamed-ef Bašić i 

Refik-ef Hodžić uputili su se na dvodnevnu ekskurziju u Kopar i Ljubljanu R. Slo-
venija, gdje im je domaćin bio odbor islamske skupnosti Koper.
Nakon osmosatnog putovanja sa kraćim odmorima stigli smo hairli u Kopar gdje su 
nas dočekali veseli domaćini Nazme Šerifoski, predsjednik islamske skupnosti Koper, 
Safet Hodžić, potpredsjednik IO IS Koper, Nermin Hodžić, blagajnik IO IS Koper na 
čelu sa njihovim imamom Nevres-ef Mustafić. Nakon smještaja polaznika mektebske 
nastave iz Srebrenika u hotel „ Aqva park“ u Žusterni za koje se pobrinuo gosp. Edin 
Haskić polaznici su u 15h otišli kod svojih domaćina-vršnjaka u goste a cilj je upozna-
vanje i izmjena iskustava, kao i druženje. Tamo su ostali do akšam-namaza, a mnogi 
su sa svojim domaćinima upoznali ljepote Kopra, Izole te prelijepe plaže Portoroža i 
Pirana. Po povratku na akšam-namaz u mesdžid i klanjanja namaza prisutnima se ob-
ratio imam džemata Kopar Nevres-ef Mustafić, zaželivši im dobrodošlicu. Polaznici 
mekteba Kopar kao i gosti iz Srebrenika, polaznici mekteba Kiseljak, Bare i Špionica, 
zajednički su izveli nekoliko ilahija i kasida. Prisutnim vjernicima i djeci iz Kopra 
obratili su se imami iz Srebrenika, zahvalivši im na gostoprimstvu i susretljivosti, te 
pozvali vjernike i djecu Kopra da u budućnosti oni budu gosti u Srebreniku.
Za ručak gostima iz Srebrenika pobrinuo se uspiješni Bošnjak iz Vlasenica gosp. 
Ramo Borić koji radi u jednom elitnom restoranu Ankaran u Kopru. Ramo je veliki 
majstor za pripremanje ribljih specijaliteta, te na takav način ukazao čast gostima iz 
Srebrenika. 
Nakon nedjeljnog doručka, sutradan, polaznici mekteba iz Srebrenika su u 10h uputili 
se prema Postojni gdje su zahvaljujući Fahrudin-ef Smajiću koji im je obezbijedio 
karte za Postojnsku jamu, obišli istu. Jedna karta je koštala 22 eura, a polaznika mek-
teba iz Srebrenika sa njihovim muallimima je bilo 52, što zavređuje pomenutu pažnju.
Obilazak Postojnske jame je trajalo 2h, a gje se podrazumijeva putovanje vozom 2km 
i pješačkom obilasku od 1km, na dubini od 120m, učenici su ostali fascinirani lj-
epotama Allahovog stvaranja gledajući špagetnu dvoranu, mračnu jamu, ruski most, 
koncertna dvorana, nakona obilaska jame učenicima je priređen ručak u restoranu 
Nibi-Vrhnika za koji se potrudio gosp. Arif Bašić. Poslije ručka učenici su se uputili 
u Ljubljanu gdje im je domaćin bio Senad-ef Karišik i Špendi-ef. Fidani. Zajedno 
sa domaćinima učenici su obišli prostorije Mesdžida u Ljubljani gje su upoznati sa 
njihovim programom i radom kao i lokacijom na kojoj će ako Bog da bit izgrađen 
Islamski centar u Ljubljani. Uz zakusku – sladoled učenici su sa svojim domaćinima 
obišli staro jezgro Ljubljane gdje su napravili nekoliko zajedničkih fotografija. U 19h 
učenici su se uputili prema Bosni a u svoj rodni grad su stigli u 02h ujutro.
Koristimo priliku da se zahvalimo navedenim domaćinima i njihovim džematlijama 
koji su iskazali gostoprimstvo mektebskim polaznicima moleći Allaha da im to upiše 
u hajr.  Amin!							           
							                  Damir-ef Babajić

Ismet-ef Odobašić

Vedad Ibišević (rođen 6. augusta 1984. 
godine u Vlasenici, Bosna i Hercegovina) 
član bosanskohercegovačke nogometne 
reprezentacije. Trenutno nastupa za 
njemački VfB Stuttgart.
Ibišević se 2000. godine sa svojom poro-
dicom iz Tuzle preselio u Švicarsku, odakle 
se nakon samo 10 mjeseci seli u ameriku 
odnosno u St. Louis. 2008. godine dodjelje-
na mu je nagrada “Idol nacije” po izboru 
bosanskohercegovačkog portala SportSport.
ba.  Vedad je svoje prve nogometne korake 
napravio u klubu Zmaj od Bosne iz Tuzle koji 
se tada takmičio u BH Premier Ligi. Nakon 
odlaska u Švicarsku igrao je za omladinski 
pogon FC Badena, te za Saint Louis Billik-
ens u Americi. U srednjoj školi je igrao za 
Roosevelt High School. Vedad je odlučio 
da koledž karijeru gradi na Saint Louis Uni-
verzitetu. Brzo se dokazao već u prvoj go-
dini, postižući 18 golova i 4 asistencije na 22 
utakmice za Billikense, vodeći svoj tim na 
NCAA turnir. Za svoja postignuća, Ibišević 
je proglašen novajlijom godine, te izabran 
u All-American prvi tim. Tokom treninga s 
timom uočio ga je tadašnji trener PSG-a, 
bosanac Vahid Halilhodžić, koji ga je ubrzo 
i doveo u svoj tim. Početkom sezone Vedad 
je igrao jako malo te je otišao na posudbu u 
Dijon FCO. U 2005. potpisao je dvogodišnji 
ugovor sa Dijonom. U maju 2006. je potpisao 
trogodišnji ugovor sa Alemanniom Aachen, a 
u julu 2007. je kupljen od strane TSG 1899 
Hoffenheima. U sezoni 2008/09. u 17 utak-
mica postigao je 18 golova i 7 asistencija i 
tako postao najbolji strijelac poluzezone u 
njemačkoj Bundesligi. Zanimljiva je činjenica 
da je postigao 100. i 150. gol u Bundesligaškoj 
historiji TSG Hoffenheima. U januaru 2012. 
godine prelazi u VfB Stuttgart za 4,5 € mil-
iona. Prije bosanskohercegovačke A selekci-
je igrao je za bosanskohercegovačka mladu 
U-21 reprezentaciju. Za A selekciju debitovao 
je 24. marta 2007. godine na kvalifikacionoj 
utakmici za Euro 2008 protiv reprezentacije 
Norveške. Svoj prvi gol u reprezentaciji posti-
gao je protiv reprezentacije 
Grčke u Atini.

Mektebska nastava u dzematu Ježinac održava se subotom 
i nedjeljom u dvije grupe. U prvoj grupi su polaznici koji uče 

ilmihal a u drugoj oni koji uče sufaru i Kur’an.
Ove godine u mekteb je upisano ukupno 32 djece. Redovno ih 
dolazi oko 20. Svake godine polaznici učestvuju na mektebskom 
takmičenju na nivou medžlisa i ostvaruju prilično dobre rezul-
tate. Ove godine u ukupnom plasmanu naš mekteb je osvojio 
13. mjesto. Učesnici na takmičenju su bili: Za testove Fejzić Ni-
hada i Turnadžić Nudžejma, a za kiraet Turnadžić Emina (stariji 
uzrast) i Jukić Emra (mlađi uzrast). U kategoriji kiraeta za mlađe 
takmičare naša kandidatkinja je osvojila 6. mjesto.
Mektebska nastava se odvija u učionici koja je u sklopu džamije. 
Ove godine učionica je opremljena novim, modernim klupama i 
stolicama. Opremanje učionice su finansirali mutevelija Alosman 
Beganović i njegov sin Asmir.

Svakog bajrama u našem mektebu bude upriličena podjela ba-
jramskih paketića za sve polaznike.
2008. godine tri polaznice našeg mekteba su završile hatmu 

( Beganović Merima, Jukić Emina i Jukić Selma), a 2010. go-
dine je hatmu je završilo 9 polaznika ( Beganović Merima, Jahić 
Azur, Jahić Edina, Jahić Emina, Jahić Selmin, Jukić Emina, Jukić 
Selma,  Omić Admir i Turnadžić Ahmed). Ove godine Kur’an uče 
dvije polaznice a uskoro će sufaru završava četvero polaznika.

Mualim Omer ef. Majstorović

DŽEMAT JEŽINAC

Džemat Ćojluk  nalazi se dva  kilometra jugo-istočno od Srebre-
nika s lijeve strane na magistralnom putu Srebrenik-Tuzla. Ovom 

džematu pripadaju i naselje Ćojlučka Polja. Džemat Ćojluk imaju uku-
pno 103 domaćinstva. Prilikom renoviranja džamije krajem šezdesetih 
godina prošlog stoljeća, na zidu je pronađen natpis koji potvrđuje da je 
ova džamija sagrađena davne 1567 godine, svega 60 godina nakon 
što su Osmanlije zauzele Srebrenik. Prvi objekat vjerski u ovom kraju, 
poslije onog koji se nalazio među zidinama Gradine, bila je upravo ova 
džamija u Ćojluku. Ova džamija je pokrivena crijepom na četiri vode i 
ima iz krova izgrađenu drvenu munaru. Unutrašnji 
ambijent džamije izgrađen je od masivne hrastovi-
ne predstavlja pravu dragocjenost koju treba ad-
ekvatno zaštititi. Džamija je na popisu Komisije 
za zaštitu kulturno-historijskih spomenika kulture 
u BiH. Imami koji su službovali u ovom džematu 
su : Husejn-ef. Mulahasanović, hfz Ibrahim-ef 
Džananović, Salko-ef. Suljagić, Muhamed-ef 
Jašarević, Hasan-ef Saračević, Safer-ef Džidić, Is-
met-ef Odobašić, Hazim-ef Hadžić i sadašnji imam 
Mersed-ef Delić. Naselje predstavlja neposredno 
podnožje Starog grada Srebrenika tako da se s 
pravom može konstatovati neposredna vezanost 
ovog područja za ovaj stolni grad sjeverne bo-
sankse zemlje Usore. Porijeko naziva ćojluk nalaz-
imo kao basštinu iz perioda osmankse vladavine. 
Naime riječ je muškog roda sa perzijsko-turskim 
korjenima i mogla bi se prevesti kao selo, selište.
Polovinom XVII stoljeća dolazi do formiranja novog 
naselja, slobodno možemo kazati treće mahale 
grada Srebrenika, mahale Ćojluk. Do 1666. go-
dine došlo je do izgradnje same džamije u Mahali 
Ćojluk. Navedena džamija je imala veliki značaj jer je predstavljala mo-

litveno mjesto i za mnoga okolna mjesta. Džamija je jasno ubilježena u 
prvom gruntovnom upisu 1887. godine kao vlasništvo Vakufa Ćojlućke 
džamije pod rednim brojem 697. Treba napomenuti da je uz džamiju 
još od tog vremena  postojao Vakuf. U popisu Samostalnih vakufa iz 
1913. godine među vakufima spominje se i Vakuf Ćojlućke džamije koji 
pripada gradačačkom kotaru. Navedena džamija je prema tom popisu 
imala prihod od 30. Kruna iz vlastitih vakufa iz kojih je izdavana plaća 
imamu. Kao mutevelija pomenutog vakufa spominje se hafiz Osman 
Jašarević za koga kazivanja starijih ljudi vezuju i imamsku dužnsot sve 
do pred kraj Prvog svjetskog rata. Narodna tradicija svakako pamti i 
niz ranijih imama među kojima spominjemo imama iz lokalne porodice 
Ramića. Tradicija u sjećanju čuva i imena nekih imama iz najranijeg 
perioda čija prezimena su bila Hodžić ( iz Moranjaka i Tarevaca), 
Mulić ( iz Čiflika), Selim Softić zv. Kuzum, te gore pomenutog Osmana 
Jašarevića. I pored navedenih činjenica Ćojluk je bio skromno naselje 
i u prvim zvaničnim austrougarskim propisima. Tako je 1879. godine 
Ćojluk ima 127. stanovnika od čega 67. Muških i 61. ženska žitelja.
Starost džamije potvrđuju veoma stari nišani koji se nalaze u haremu 
stare džamije, a koji prema svojoj tipologiji s pravom se mogu svrstati u 
period XVII stoljeća. Što se tiče sadašnjih vjerskih aktivnost,i u džematu 
Ćojluk pored pohađanja mektebske vjeronauke u ovom džematu se 
obavlja i džuma namaz. Mektebska nastava u dzematu Ćojluk održava 
se subotom i nedjeljom u dvije grupe. U prvoj grupi su polaznici koji 
uče ilmihal a u drugoj oni koji uče sufaru i Kur’an. Ove godine u mekteb 
je upisano ukupno 20 djece. Redovno ih dolazi oko 10. Svake godine 
polaznici učestvuju na mektebskom takmičenju na nivou medžlisa i os-
tvaruju prilično dobre rezultate. Mektebska nastava se odvija u učionici 
koja je u sklopu džamije. Ove godine učionica je opremljena. Svakog 
bajrama u našem mektebu bude upriličena podjela bajramskih paketića 
za sve polaznike. Ove godine Kur’an uče tri polaznice a uskoro  sufaru 
završava petero polaznika.

DŽEMAT ĆOJLUKDŽEMAT JEŽINAC



Mektebski list KANDILJ

8

Dana 26. maja ove godine u džematu Lušnica Medžlis islam-
ske zajednice Srebrenik je bilo svečano. Naime, 8 polaznika 

mektebske nastave je položilo završne ispite pred vjersko pros-
vjetnom komisijom Medžlisa IZ-e Srebrenik i izišlo na hatme. 
Džamija je bila temeljito očišćena i rashlađena klima uređajima a 
prvi posjtioci su počeli dolaziti već u 11 sati. 
Svečanost je počela u 12:30 sati učenjem Jasin-i-šerifa, imami 
medžlisa IZ Srebrenik su proučili Ja-sin. Nakon klanajnja nama-
za, prisutne je poselamio imam lušničke džamije, Mevludin-ef 
Joldić, poželivši prisutnima dobrodošlicu i ugodan boravak u 
džematu Lušnica.
Imami su svojim divnim glasovima, džematlije počastili učenjem 
Mevluda.
Zatim su učenice i učenici džemata Lušnica počeli sa izvođenjem 
svog dijela programa, učeći Kur´an i ilahije. Prisutni su bili impre-
sionirani, kako učenjem Mevluda od strane imama, tako i dije-
lom programa koji su izvodili učenice i učenici. Prisutni, prepuna 
džamija rodbine, prijatelja i poznanika su pažljivo slušali učenje 
Kur’ana koje je pripremljeno kao manje predavanje svakog 
djeteta.
Nakon toga, prisutne je lijepim i iscrpnim vazom počastio glavni 
imama Medžlisa, Refik ef. Hodžić.
Posebno su bili sretni roditelji. Nekima od njih je ovo bilo prvo 
dijete koje daje hatmu a nekima drugo pa ček i treće. Inače, 
ovo je V generacija koja čini hatmu pred imamom Mevludin-ef 
Joldićem, koji u uvodu reče da je za ovih 17 godina ukupno hat-
mu učinilo 60 polaznika, a u Kur’anu učilo više od 100 polaznika 
mekteba Lušnica.
Svečanost je ukrašena i posjetom većeg broja imama koji su 
svojim ahmedijama davali poseban ton svečanosti. Prisustvo 
glavnog imama, na čelu imama sa prostora Medžlisa Srebre-
nik i okolnih Medžlisa,  koji se na kraju programa obratio vazom 
punim pouka i savjeta, dao je poseban ton ovoj svečanosti. Hafiz 
Esmir-ef je proučio  dovu a Refik-ef. je uručio diplome i knjige u 

ime Medžlisa IZ-e Srebrenik. Poslije podne namaza, rodbina i 
prijatelji su darivali djecu po srebreničkom običaju, džemat je na-
gradio polaznike mekteba svršenike hatmi kao i Medžlis IZ-e Sre-
brenik. Važno je napomenuti da vjerne džematlije Joldić Rasim 
I Joldić Mihana novčano nagradili svršenike hatmi, a firma Corn 
Flips je donirala 35 paketa svojih proizvoda svim učesnicima. 
Bilo je lijepo vidjeti tako okićenu djecu gdje se moglo vidjeti da 
roditelji i rodbina nisu žalili sredstava da nagrade polaznike koji 
su višegodišnju redovnost na mektebskoj nastavi krunisali ovom 
svečanošću. To je svakako lijep gest i podsticaj kako bi i druga 
djeca bila redovna i marljiva na vjerskoj pouci.
Prisutni imami i roditelji su čestitali Mevludin ef. na još jednoj 
uspješno izvedenoj generaciji poželjevši mu još puno sličnih 
manifestacija, a u ime Medžlisa Srebrenik Mevludin-ef je čestitao 

glavni imama Medžlisa, Refik ef. Hodžić, poželjevši mu još puno 
uspjeha i uručivši mu priznanje Medžlisa IZ-e Srebrenik.
Ovom prilikom ćemo navesti imena svih učenica i učenika koji 
su pročili Hatmu:
1.Ćatić Dževad
2.Joldić Mensura
3.Joldić Senija
4.Joldić Zajim
5.Joldić Aida
6.Joldić Nadir
7.Joldić Muamer
8.Joldić Nedmir
Sve je vjerno zabilježio video zapisom snimajući cijelu svečanost.
Na kraju su se prisutni razišli praćeni ljetnom kišom noseći 
lijepe utiske sa svečanosti hatma dova u džematu Lušnica.
Moleći Allaha dž.š. da trud ovih učenika bude obilato nagrađen, 
upućujemo iskrene čestitke njima, njihovim roditeljima i muallimu, 
prof. Mevludin-ef Joldiću, na uloženom trudu i postignutom us-
pjehu. Amin!

Damir-ef Babajić

Hatma dove u džematu Lušnica

NAGRADNI
KVIZ

1.	 Najmlađi hafiz u povijesti čovječanstva je ______________________________, kada je naučio cijeli Kur’an napamet imao je samo 
__________ godine.

2.	 Koji poslanik je najviše puta spomenut u Kur’anu (136 puta)?
A: Muhammed, a.s.; B: Isa, a.s.; C: Musa, a.s.; D: Davud, a.s.
3.	 Koliko kur’anskih sura ima nazive po imenima poslanika?
A: 5 sura; B: 6 sura; C: 7 sura; D: 8 sura
Napiši imena tih sura:_________________________________________________________________________________________________

___________________________________
4.	 Šta je to džunupluk a šta gusul? ______________________________________________________________________________________

_______________________________________________________________________________________________________________
___________________

      5. Napiši odgovarajuće pojmove!
            Ahiret - _______________________________ .
              ________________________ - Ovaj, prolazni svijet.
               ________________________ - Dan kada će čovjek odgovarati za svoja djela.

NAGRADNI KVIZ

Frank Bilal Riberi
Riberi je svi-
ma poznat po 
uobičajenoj dovi prije 
početnog udarca. 
Međutim, i prije nego 
je otišao u Tursku 
postao je bogobo-
jazan musliman. 

Navijači Galatasaraja dali su mu nadimak Ferari-
bery, zbog njegove brzine. On im je uzvratio osva-
janjem turskog kupa. Pobjeđuju najljućeg turskog 
i gradskog rivala Fenerbahče sa 5:1. On postiže 
jedan gol i ostvaruje jednu asistenciju. Frank 
Bilal Riberi je nogometaš koji igra za francusku 
nogometnu reprenzetaciju a u okviru njemačke 
Bundeslige za Bajern iz Minhena. Kada je imao 
samo dvije godine doživio je tešku saobraćajnu 
nesreću. Naime, automobil u kojem je bila njego-
va porodica direktno se sudario s kamionom. Ri-
beri je pretrpio teške i ozbiljne povrede što je re-
zultiralo s dva velika ožiljka u donjem dijelu desne 
strane lica. U izboru francuskog sportskog maga-
zina Frans Futbal Riberi je dvije godine zaredom, 
2007. i 2008., proglašavan za najboljeg francusk-
og nogometaša. On je proglašen i za najboljeg 
nogometaša u Bundesligi za sezonu 2007/08. Us-
pjeh i vrijednost nagrade je utoliko veća, ako se 
ima u vidu da je je Riberi tek drugi stranac, nakon 
Brazilca Ailtona (2003/04), koji je osvojio tu las-
kavu titulu. Oženjen je i ima dvije kćerke. Njegova 
supruga Wahiba je francuska državljanka pori-
jeklom iz Alžira. Mnogi smatraju da je supruga 
odigrala najvažniju ulogu u njegovom prelasku 
na islam. Drugi, opet, smatraju da je, nakon što 
je čuo učenje i značenje veličanstvene kur’anske 
sure El-Fatiha, izjavio svoje prihvatanje islama, 
i to neposredno prije utakmice sa Švicarskom.  
Riberi nije puno pričljiv, čak i kada se govori o isl-
amu: “Kao dijete, gotovo sve svoje vrijeme proveo 
sam s muslimanima. To je moj izbor. Nitko me nije 
nagovorio da to uradim. Islam mi daje neophodni 
duševni mir. Islam je izvor moći za mene, na no-
gometnom terenu i izvan njega”, kaže Riberi. “Moj 
život je bio težak, morao sa da pronađem nešto, 
neki izlaz i pronašao sam - islam.”

Na kraju se isplati biti uporan

Jahić Belma i Elma su pobjednice nagrad-
nog kviza kojeg redovno objavljujemo u 
svakom broju „Kandilja“. Na adresu redak-
cije mektebskog lista „Kandilj“  pristiglo je 9 
koverti sa odgovorima na pitanja iz prošlog 
lista, no Elma i Belma su dale tačan od-
govor na sva pitanja i tom prilikom zaslužile 
vrijedne nagrade koje su im uručili glavni 
imam Medžlisa IZ-e Srebrenik, ujedno i nji-
hov muallim, Refik-ef Hodžić, predsjednik 
Medžlisa Mevludin-ef Joldić i urednik lista 
„Kandilj“ Damir-ef Babajić.
Jahić Belma i Elma, sestre blizankinje, 
redovne polaznice mektebske nastave 
Špionica. Rođene August 1, 1995 godine. 
Pohađaju Osnovna Škola Špionica 5 raz-
red. One su u školi odlične učenice sa pros-
jekom 5.0. Na ovogodišnjem takmičenju 
za učenike petih razreda iz vjeronauke na 
području općine Srebrenik Belma je zauz-
ela drugo mjesto a njena škola je osvojila 
prvo mjesto. Na upit njihovog muallima za 
blizankinje kazao mi je da su redovne po-
laznice mekteba Špionica i da uspješno 

savladavaju gradivo, da uče u Kur’anu I 
da je ponosan na ovakve učenike. Koris-
tim ovu priliku da čestitam Belmi I Elmi na 
njihovim rezultatima, zamolim Allaha da im 
podari nagradu, da nastave sa osvajanjima 
nagrada, a ostalima da posluže za primjer 
u redovnosti pohađanja mektebske nas-
tave.

BLIZANKINJE - PONOS SVOG
DŽEMATA ŠPIONICA

Hatma dove u džematu Lušnica

Dana 22.04.2012.go-
dine ( nedjelja ) u  pro-
storijama II osnovne 
škole u  Srebreniku 
održano je takmičenje 
za polaznike mekteb-
ske nastave na nivou 
Medžlisa islamske za-
jednice Srebrenik.

Prema ustaljenim 
pravilima i prospisima 

takmičenje se odvija u tri kategorije i to:
1. Test općeg islamskog znanja,
2. Kiraet za uzrast do 12 godina,
3. Kiraet za uzrast od 12-15 godina.
Nakon što su dvije odvojene komisije ocijenile radove učesnika, dobili 
smo i zvanične rezultate.
U kategoriji test općeg islamskog znanja učestvovala su po dva kandi-
data iz svakog džemata, a poredak je sljedeći, najuspješniji pojedinci 
su:
1. Moćić Adela - džemat Bare
2. Avdić Aida - džemat Špionica
3. Ahmetović Naida - džemat Ćehaje

U kategoriji kiraet za uzrast do 12 godina, po jedan kandidat, poredak 
je sljedeći, najuspješniji pojedinci iz Kiraeta do 12 godina su:
1. Joldić Ensar - džemat Brda
2. Sara Mohamed Gaber Barakat - džemat C.Srebrenik
3. Mujkić Tarik - džemat Babunovići

U kategoriji Kiraet za uzrast od 12-15 godina, po jedan kandidat, pore-
dak je sljedeći, najuspješniji pojedinci iz Kiraeta 12-15 godina su:
1. Osmičić Šeherzada - džemat Špionica
2. Hasanović Emir - džemat Bare
3. Begunić Lejla - džemat Ćehaje

Zbrajanjem bodova svih kandidata dobijen je i ukupan ekipni poredak 
kako slijedi, najuspješniji džemati su :
1. Džemat Špionica
2. Džemat Bare
3. Džemat Kiseljak

Osim u navedenim kategorijama proglašena su i tri najuspješnija 
muallima u ukupnom poretku:
1. Refik-ef. Hodžić
2. Bašić-ef Muhamed
3. Ismet-ef. Odobašić

U isto vrijeme je organizirano i takmičenje za polaznike islamske vjero-
nauke u osnovnim školama, i to samo za učenike petih razreda. Tako 
je nakon izrade testa znanja usvojenog u petom razredu postignut 
sljedeći poredak. Najuspješniji pojedinci iz vjeronauke za pete ( 5 ) raz-
rede osnovnih škola su:
1. Hasić Amina            - Osnovna Škola Špionica
2. Jahić Belma              - Osnovna Škola Špionica
3. Suljagić Nadija         - Osnovna Škola Špionica 

Zbrajanjem bodova svih kandidata  iz vjeronauke za pete ( 5 ) razrede 
osnovnih škola dobijen je i ukupan ekipni poredak Škola kako slijedi, 
najuspješnije Škole i muallimi su:
Osnovna Škola Špionica  - Muallima Salkić Sadija
I Osnovna Škola Srebrenik - Muallim Baščelić Muhamed
Osnovna Škola D. Potok - Muallim Muratović Asidin

Ekipa koja je predstavila MIZ-e Srebrenik na mektebskom takmičenju 
na nivou Muftijstva, u sastavu:
1.Moćić Adela -Test općeg islamskog znanja
2.Joldić Ensar - Kiraet do 12 godina
3.Osmičić Šeherzada - Kiraet 12-15 godina
4.Hasić Amina - vjeronauke za pete ( 5 ) razrede osnovnih škola  
Takmičenje je počelo u 9 sahati a završeno je do podne-namaza. 
Proglašavanje pobjednika, dodjelu diploma i uručivanje novčanih na-
grada izvršili au glavni imam Refik-ef Hodžić, predsjednik Medžlisa 
Mevludin-ef Joldić, Ismet-ef Odobašić  i Jasmin-ef Begunić. Na samom 
proglašavanju pobjednika iz Kiraeta do 12 godina i Kiraeta 12-15 go-
dina ovogodišnji pobjednici su počastili prisutne učenjem odlomaka iz 
Kur’ana. Na kraju prisutnima se obratio glavni imam Refik-ef, čestitao 
pobjednicima, svim učesnicima se zahvalio što su uzeli učešće na 
ovogodišnjem mektebskom takmičenju, poželio bolje rezultate u daljem 
radu i pozvao sve polaznike da budu redovni u svojim mektebima.
Molimo Allaha da sve učesnike nagradi i podari im bolji uspjeh u 
narednim takmičenjima. Svim pobjednicima iskrene čestitke, uz dovu 
Allahu da im podari svaki hajr. Amin !

Damir-ef Babajić

Mektebsko takmičenjeMIZ-e Srebrenik

SPORTSKO-MEKTEBSKO TAKMIČENJE U SREBRENIKU
U nedjelju, 15. aprila 2012 godine upriličena je sama završnica 
ovogodišnjeg sportskog mektebskog takmičenja. Svečani de-
file i postrojavanje ekipa počeo je u 08:00 sati, učenjem ašereta 
i zajedničkim učenjem tekbira.Nakon toga prisutne polaznike i nji-
hove muallime u ime vjersko-prosvjetne službe Medžlisa posela-
mio je Refik-ef Hodžić, glavni imam Medžlisa Srebrenik, te nakon 
uvodnih riječi i pojašnjenja vezano za takmičenje, takmičarski dio 
mektebske lige proglasio otvorenim. Takmičenje se odvijalo u tri kat-
egorije: mali nogomet od 1-4 razreda, mali nogomet od 5-8 razreda 
i odbojka za polaznice mektebske nastave. Zbog vremenskih nepo-
goda takmičenje je završeno samo u kategoriji mali nogomet od 5-8 
razreda, a za ostale discipline će se organizirati završnica poslije 
provedenog mektebskog takmičenja: test i kiraet. 
Sportsko mektebsko takmičenje u Srebreniku je postalo tradicio-
nalno sportsko druženje oko 500 učenika mektebske nastave iz 
svih džemata Medžlisa Islamske zajednice Srebrenik. Kao i rani-

jih godina, tako i ove mektebske godine, vjersko-prosvjetna služba 
Medžlisa Srebrenik je u okviru realizacije planova na polju mek-
tebske nastave, pristupila organizaciji sportskom mektebskom 
takmičenju u kojoj su se takmičili polaznici mektebske nastave. 
Ekipe su bile podijeljene u dvije grupe teritorijalno podijeljene. 
Prva grupa je realizirala prvu fazu takmičenje u subotu na stadionu 
Duboki Potok. Na osnovu osvojenih bodova u grupnoj fazi u daljnje 
takmičenje plasirale su se  dvije najbolje ekipe iz grupe Potpeć i 
Lisovići.  Druga grupa svoje takmičenje sprovela je u nedjelju u 
sportsko rekreativnom centru u Srebreniku, zbog vremenskih us-
lova. Nakon što je završen prvi krug, koji je ustvari bio kvalifikacijski, 
odmah je počeo drugi krug takmičenja, u kome se našlo 10 ekipa. 
Prava uzbuđenja počela su kada se počela igrati sama završnica 
lige, jer je u takmičenju ostalo samo 8 najboljih ekipa. Plasman 
u drugoj grupi, za igranje polufinalnih utakmica izborile su ekipe 
Babunovići i Brda.  Prvi polufinalni par je prisutnima priuštio veoma 
zanimljivu i neizvjesnu utakmicu, a sastale su se ekipe mekteba 
Babunovići i Potpeć. Nakon regularnog dijela utakmice rezultat je 
bio neriješen, te se pristupilo izvođenju penala. Na kraju je ekipa 
mekteba Potpeć bila uspješnija i pobijedila rezultatom3:2, i tako iz-
borila finale. U drugoj polufinalnoj utakmici sastale su se ekipe me-
kteba Brda i Lisovići. Ekipa Brda bila je uspješnija i pobijedila rezul-
tatom 4:0, čime su izborili finale.  Finalna utakmica ponudila je dosta 
dobrog fudbala. Nakon uzbudljive utakmice ekipa mekteba Potpeća 
ostala je prisebnija i slavila rezultatom 1:0 uz veliko oduševljenje 

navijača, polaznika mektebske nastave u Potpeća. 
Tako se mekteb Potpeć okitio titulom pobjednika sportskog mek-
tebskog takmičenja u kategoriji mali nogomet od 6-8 razreda u ovoj 
godini na području Medžlisa, koju će nadamo se uspješno braniti 
sljedeće godine.
Nakon odigrane finalne utakmice poredak je bio sljedeći:
1.      Mjesto ekipa džemata Potpeć
2.      Mjesto ekipa džemata Brda
3.      Mjesto ekipa džemata Babunovići

Bilo je lijepo posmatrati kako polaznici mekteba u horu zajednički 
uče tekbire i bratski se selame na početku i kraju svake utakmice, 
što je zasigurno pozitivan rezultat ovakvih susreta polaznika mek-
tebske nastave, a s druge strane i najvrsniji znalci nogometne lopte 
mogli su uživati u fudbalskom umijeću polaznika mektebske nas-
tave. 
Nakon svih utakmica ponovo je izvršen svečani defile ekipa te 
podjela diploma i pehara najboljim koje je ispred Medžlisa uručio 
glavni imam Refik-ef Hodžić i predsjednik Medžlisa Mevludin-ef 
Joldić. 

Polaznicima mektebske nastave želimo puno sportske sreće i us-
pjeha i da dostojno predstavljaju naš Medžlis. Na kraju zahvaljujemo 
svim muallimima sa područja Medžlisa Srebrenik koji su se potrudili 
sa svoje strane da i ovogodišnje sportsko mektebsko takmičenje 
i ovaj projekat hairli završimo. Molimo Allaha da nagradi imame i 
muallime i da podari svaki hajr muallimima i polaznicima mekteba. 
Amin!

Damir-ef Babajić

Nedim I-b

Ajla Baraković II-b

Amina Nurković

Emil I-b

Belma Jahić V-a

Amina Babajić

Anisa NurkovićElma Jahić V-a

Lela Babajić IV-c

Adis Delić II-b

Moja stara Džamija
 

Moja stara Džamija 
u sred je sela.

Sunce sa neb je
stalno gleda.

Po godinama je stara
ali lijepo stoji.

Umrijet joj nedam
jer je stvarno volim.

Ispred nje je mezar
moga djeda. Redovno 

ga čistim, ugled mu 
nedam



Enis Isić II-b

Amina Babajić IV-c
Elmin Isić IV-c

Ajdin

Emir I-b

Rašid Jahić

Samra Oštraković IV-c

Amina Babajić IV-c

Nasir Bajrektarević IV-b

Dedić Mensura

Vjera

Moja vjera je Islam,
ja je mnogo volim,

vjerujem u Allaha, on je
najmoćniji, on stvara i rastvara,

sve vidi on i mene je stvorio
i sve moje najdraže.

Mensura Dedić

	 Mujo upeca zlatnu ribicu i ona progovori:
	 -Pusti me, ipuniću ti jednu želju.
	 -Samo jednu?
	 -Da samo jednu.
	 -Želim da uhvatim zlatnu ribicu koja ispunjava tri 	
	 želje.

1. Nećeš biti pitan kakvo si auto vozio, ali ćeš biti pitan koliko si insana tim autom prevezao kad im je prevoz 
bio potreban.

2. Nećeš biti pitan od koliko ti je kvadrata bio stan ili kuća gdje si stanovao, ali ćeš biti pitan koliko si insana 
ugostio u svom domu.

3. Nećeš biti pitan koliko si odjeće i obuće u svojim ormarima imao, ali ćeš biti pitan koliko si ljudi, kojima 
je odjeća bila potrebna, odjenuo i obuo.

4. Nećeš biti pitan koliko ti je godišnja plaća bila, ali ćeš biti pitan kako si tu plaću stekao i jesi li uredno 
zekat davao.

5. Nećeš biti pitan kakav si položaj na poslu imao, ali ćeš biti pitan da li si svoje poslove obavljao na najbolji  
mogući način.

6. Nećeš biti pitan koliko si insana svojim prijateljima smatrao, već ćeš biti pitan koliko je insana tebe sma-
tralo svojim prijateljem.

7. Nećeš biti pitan u kojem si ulici, gradu ili selu živio, već kako si postupao s komšijama.

8. Nećeš biti pitan za boju svoje kože, već za kvalitet svog karaktera.

9. Nećeš biti pitan koliko si kuća u životu sagradio, već koliko si Allahovih kuća pomogao sagraditi.

10. Nećeš biti pitan da li ćeš od ovog trenutka svoj život uskladiti s ovim istinama, jer Allah već zna tvoju 
odluku.

Šta ne valja?

Smiješne i zabavne strane Mudre islamske izreke

Priprema za zimu

Činjenica: Smijanje 100 puta dnevno je 
jednako kao da ste 15 minuta proveli na 
biciklu i pri tom se oslobađaju antitijela 

koja se bore protiv zaraznih bolesti.

“Rekao je Allah swt : Ja sam uz Moga roba 
gdje (kad) god Me spomene i dok god svoje 

usne zikrom pokreće.”

“Ako te neki čovjek napada i vrijeđa za nešto 
što ti nemaš, i time te potvara, ti njega ne 

sramoti i ne vrijeđaj ni za ono što se nalazi kod 
njega. Pusti ga, biće muka njemu i njegova 

nagrada tebi. Nikoga ne psuj.”

“Čovjeku je dovoljno zla u njegovom 
ponašanju da ponižava svog brata

 muslimana.”

“Zaista se Allah dž.s. divi namazu u džematu.”

Rezana građa, Lamperija, Brodski pod, Lajsne, Ljepenice 
za stolariju, Sušenje građe, Transport ...

Doborovci - Gračanica

Njemački naučnici napravili su prve 
cipele za djecu koja rastu u skladu sa 
stopalom, a cipele će biti prikazane na 
sajmu u Düsseldorfu u martu. 

Pronalazak je još tajna, budući da još 
uvijek traju pregovori o zaštiti autorskih 
prava. Naučnici sa Univerziteta u Pots-
damu pratili su dvije godine pokrete de-
set hiljada djece i zaključili da sedamde-
set posto njih nosi suviše velike cipele, 
pošto roditelji pokušavaju da izbjegnu 
čestu kupovinu obuće. 

Neprilagođena veličina cipela izaziva 
deformitete stopala. Zato su naučnici i 
napravili cipele koje se izdužuju do dva 
centimetra od standardne veličine.

Svjetski poznati fudbaler Thierry Henry 
fotografisan je kako kao imam predvodi 
u namazu djecu koja pohađaju školu 
fudbala u Francuskoj.
Fotografija za koju se tvrdi da je Thierry 
Henry, jedna od najvećih zvijezda u his-
toriji fudbala i koji se na dva mjeseca 
ponovo vratio u Arsenal, kao imam 
predvodio u namazu obara rekorde 
gledanosti na društvenim internet por-
talima i forumima širom svijeta.
Poznato je da francuska zvijezda Henry 
pomaže siromašnim porodicama i djeci.

BAJRAMSKI PAKETIĆI U DŽEMATU CENTAR SREBRENIK
Pripreme za Bajram uvijek počinju nekoliko dana prije. Kad je u pitanju Kurban-bajram, najprije se obilaze kuće onih se se spremaju 
na hodočašće u Sigurni Grad. Pred Bajram,muškarci traže pogodne kurbane,a  hanume posebno urede kuće, pa one mirišu i 
blistaju. Na dan Bajrama, muškarci odlaze na Bajram-namaz obučeni u najbolja odijela. Tako je bilo i u džematu Centar Srebrenik. 
Djeca uglavnom dijele kurbane i pri tome budu darivani poklonima. Ovog Bajrama (kao i prethodnih) najmlađi u džematu Centar 
Srebrenik su imali dodatni razlog za radost. Bajramska radost upriličena je u Gradskoj džamiji u Srebreniku drugog dana Bajrama 
(27.11.2012.), za učenike mekteba Centar Srebre-
nik i za ostele mališane. Prelijepi ambijent Gradske 
džamije u Srebreniku, dodatno  je bio okićen i obasjan 
nasmijanim i veselim licima mališana.

Oko 160 nasmijanih lica izašlo je iz džamije sa 
paketićima na kojima je ispisano: BAJRAM ŠERIF 
MUBAREK OLSUN, džemat Centar Srebrenik. Imam 
Gradske džamije, Emir ef. Brašnjić, je sa članovima 
džematskog odbora učenicima čestitao Bajram 
poželivši im mnogo uspjeha u školovanju i životu 
općenito. Čestitka je upućena i roditeljima, sa željom 
da se ispune njihova očekivanja i nade sa kojima dje-
cu ispraćaju u mekteb.

				    EMIR BRAŠNJIĆ

Cipele za djecu koja rastu




